
Nora hoa artzai
txapela buruan, larretako bidezain
familia herrian gaudela hire zai
hitaz oroituko garelako maiz

Nora hoa artzai
makila eskuan eta ganuz gain,
beti bezain kementsu eta jarrai

ogi xigortua izanen da hire bazkari
eta belarra ardien bazka bidegain

Nora hoa artzai
oraindik udaberria ez da amai
eta hi bahoa txakurra bakar konpain

ardiak izanen dituk hire andregai
eta eguzkia gidagai
Nora hoa artzai
hain bakarti  baina alai
setemeran  itzul hadi
inoiz baino indartsuago eta salburik
hemen nagok, ni bakarrik, hire etorreraren zai




